
Mahere Mahi o te Rautaki Kaimanaaki Hukihuki
Tuhinga Whakarāpopoto - Nōema 2025

Kei te rapu kōrero whakahoki mātou mō te Mahere Mahi o te Rautaki Kaimanaaki hukihuki
 Kei te rapu kōrero whakahoki Te Manatū Whakahiato Ora mō te Mahere Mahi o te Rautaki Kaimanaaki hukihuki (Mahere Mahi) e whakatakoto ana i ngā mahi a te kāwanatanga ki te tautoko i ngā whānau, aiga, i ngā kaimanaaki takitahi rānei. 
Ka whakarato te tuhinga i tētahi whakarāpopoto o te Mahere Mahi hukihuki hei whiriwhiritanga mā te iwi tūmatanui. ka kitea he tirohanga whānui ki https://www.msd.govt.nz/about-msd-and-our-work/publications-resources/consultations/carers-strategy-action-plan/draft-carers-strategy-action-plan.html.
He mea whakawhanake te Mahere Mahi hukihuki mā te whai wāhi ki:
· ngā tari kāwanatanga e hono ana ki te Rautaki Kaimanaaki o Aotearoa
· te NZ Carers Alliance (te Carers Alliance), he huinga o ngā whakahaere ohaoha me ngā whakahaere tūhake e 60 te maha, e aro ana ki ngā matea o ngā kaimanaaki whānau me ngā aiga hoki
· te Carers’ Strategy Advisory Group, otirā kei roto ngā māngai nō te Carers Alliance me ngā whakahaere tūhake ka mahi tahi me ngā kaimanaaki otirā ka whakakanohi hoki i a rātou.
Kei roto hoki i tēnei whakarāpopoto ngā pātai hei āwhina ki te ārahi i tō tono. Ka taea e koe te kōwhiri i ngā pātai hei whakautu māhau, ā, ehara i te mea me whakautu koe i ngā pātai katoa.
Whakaputaina ō whakaaro
Ko te roa o te wā whiriwhiri kōrero, atu i te 17 o Nōema 2025 ki te 12 o Pēpuere 2026.
Tēnā tukua mai he kōrero whakahoki mā tētahi, ētahi rānei o ēnei huarahi: 
· Tuku Tono mā te īmēra, he tārua matawai rānei o tō tono ki CAPsubmissions@msd.govt.nz, mā te pōhi rānei ki: 

Mahere Mahi o te Rautaki Kaimanaaki 
Te Manatū Whakahiato Ora
Pouaka Poutāpeta 1556
Te Whanganui-a-Tara 6140
Aotearoa.
· Uiui, ka taea te whakakī i te uiui kei te whārangi uiui a MSD. 
· Ngā hui whiriwhiri kōrero, ka taea e koe te haere ki tētahi hui whiriwhiri kōrero. E takoto ana ngā rā me te tikanga rēhita ki ēnei hui whiriwhiri, ā, ka whakahoutia hoki ki https://www.msd.govt.nz/about-msd-and-our-work/publications-resources/consultations/carers-strategy-action-plan/draft-carers-strategy-action-plan.html.


Ngā Mahi E Whai Ake Nei
Kia wānangatia ngā kōrero whakahoki, ka whakaoti haere a MSD i te Mahere Mahi hukihuki me te rā whakaputa e marohitia ana hei te 2026.
Ka tāia he whakarāpopoto o ngā whai wāhitanga ki https://www.msd.govt.nz/about-msd-and-our-work/publications-resources/consultations/carers-strategy-action-plan/draft-carers-strategy-action-plan.html. 
Ka kirimunatia ngā whakautu katoa, engari ka whakaratoa pea he rārangi o ngā kaitono katoa. Tirohia ētahi atu taipitopito mō te whakamahinga me te tukunga o ēnei mōhiohio ki https://www.msd.govt.nz/about-msd-and-our-work/work-programmes/initiatives/phrae/index.html..
Kōrero whakataki
Ko wai ngā kaimanaaki?
[bookmark: _Hlk212125564]Ko ngā kaimanaaki ko te whānau tonu, ko te aiga, ko ngā tāngata takitahi rānei ka manaaki i te hunga e tata ana ki a rātau kei te hiahia āwhina mō ngā āhuatanga o ia rā nā tō rātau hauātanga, mate hauora, māuiui, wharanga rānei.
Ko te whakamahinga o te kupu "kaimanaaki" ki tēnei tuhinga, e hāngai ana ki ngā tauira kei te Rautaki Kaimanaaki o Aotearoa me ngā tauira ā-ao. Ko ngā kupu pēnei i te 'kaitautoko, 'manaakitanga' rānei, he whakamārama pai ake pea o te tirohanga o te tangatra ki te mahi manaaki hei wāhanga māori noa o ā rātou mahi mā te hunga e arohatia ana e rātou.
Tata ki te 500,000 tāngata i tautohu ake i tā rātou whakarato i te manaaki ōpaki, utukore rānei i te Tatauranga o te 2023. Engari he teitei ake pea tēnei tatarunga, i te mea he maha te hunga kāore i tautohu ake he 'kaimanaaki' rātou engari he wā anō ka hiahia āheinga rātou ki ngā tautoko kaimanaaki hāngai.
Kua waiwai ake ngā tūranga e whakakīhia nei e ngā kaimanaaki
I te wā e pakeke haere ana te taupori o Aotearoa, ā, e roa ana te wā ora o te tangata me ngā matea hauora tuatini ake, ka hirahira ake te tūranga o ngā kaimanaaki.
Ahakoa te huahua o rātou kāore e utua ana mō ngā mahi, ka whakarato hoki ngā kaimanaaki i tētahi tāpaetanga ōhanga nui, e matapaetia ana ko te $17.6 piriona i ia tau i te 2022 (Heyes me ētahi atu, 2022) ā, e matapaetia ana ka piki.
I whakarewaina te Rautaki Kaitiaki o Aotearoa ki te tautoko, te whakauara me te whakanui i ngā kaimanaaki
I whakarewaina te Rautaki Kaimanaaki o Aotearoa (te Rautaki Kaimanaaki) i te 2008 i te taha o te Carers Alliance.
Ko te whakakitenga o te Rautaki Kaimanaaki ko te whakarite: "Kia noho a Aotearoa hei porihanga e whakamiha ana i ngā tāngata, ngā whānau, ngā aiga rānei e tautoko nei i ētahi atu ka hiahia āwhina pea i roto i ō rātou ao o te ia rā."
I tēnei wā, kua whakatinanahia te Rautaki Kaimanaaki mā roto i ngā Mahere Mahi tau-tini e toru. I roto i ēnei Mahere Mahi wā-here, ētahi mahi hei whai mā te Kāwanatanga ki te whakatau i ngā whakaarotau matua i tautohua e ngā kaimanaaki me ngā tari kāwanatanga. I mōnehu te Mahere Mahi hou a Mahi Aroha Mahere Mahi o te Rautaki Kaimanaaki 2019-2023 (Mahi Aroha), i te 2023.
Kua whakawhanakehia he Mahere Mahi hou
Ngā whai wāhitanga tae noa ki te wā nei
Mai i te tīmatanga o te 2025, he maha ngā hoa rangapū me ngā kiripānga kua whai wāhi ki te whanaketanga o tētahi Mahere Mahi hukihuki hou ki te whakatinana i te Rautaki Kaimanaaki me te urupare pai ake ki ngā wero o te wā me ngā wero hou ki ngā kaimanaaki. 
I nanao hoki te whanaketanga ki ngā whai wāhitanga, ngā taunakitanga me ngā tirohanga mai anō i te whakarewanga o te Rautaki Kaimanaaki i te 2008. 
Te whakatū i tētahi Mahere Mahi 'moroki' hou
Ka whakatakoto tēnei Mahere Mahi i ngā whāinga wawata nui e puta ai he hua mā ngā kaimanaaki i te wā tauroa i roto i tana āhua hou hei Mahere Mahi 'moroki'.
Ko te rerekē i ngā Mahere Mahi o mua, i mana ai mō te 3-5 tau me te rā mutunga toka, ko te Mahere Mahi 'moroki' e marohitia nei he mea moroki, he tāwariwari, ā, ka whakatakoto i ngā mahi matua ā te hekenga o te wā. 
E tutuki ai ngā putanga pai ake mā ngā kaimanaaki, e whai ana te Mahere Mahi ki te tautoko i ngā kaimanaaki mā te whakatau i ngā take pūnahanaha mauroa, te whakapiki i te puna taunakitanga hei whakamōhio i ngā mahi anamata, me te whakatairanga i ngā ratonga e whakatutuki ana i ngā matea kanorau o ngā rōpū kaimanaaki rerekē.
Ka kōkiritia ēnei wawata nui mā te tikanga raupapa, otirā kei roto ko te whakatū i tētahi anga tauroa me ngā whāinga mārama, te whakatairanga i te raungawaritanga, me te tautoko i ngā rangapūtanga tauroa i waenga i te kāwanatanga, te Carers Alliance me ngā rōpū hapori.
Pātai hui whiriwhiri: 
Ko te tikanga o te Mahere Mahi moroki, kua kore te Mahere Mahi e whai rā mutunga toka. Ka whakahoutia ngā mahinga i te wā e hiahiatia ana.
1. He aha ō whakaaro ki te panoni ki tētahi Mahere Mahi 'moroki' hei whakapai ake i ngā putanga mā ngā kaimanaaki i te wā taupoto, me te wā tauroa?

Ka arotahi te Mahere Mahi hukihuki ki ēnei wāhi whakaarotau e toru
E toru ngā wāhi whakaarotau kua whakawhanakehia ki te Carers’ Alliance me te Carers’ Advisory Group: Te Whakanui me te Whakamiha , Te Hauora me te Oranga, me te Haumaru Ahumoni. 
Te Whakanui me te Whakamiha 
Putanga:E whakamihatia ana ngā kaimanaaki, ā, e whakanuia ana, e tiakina ana hoki te tautoko e hiahia ana rātou.
Ngā hua me wawe tonu te whakatutuki:
· kia whakarewaina he Rā ā-Motu hei Whakamiha i ngā Kaimanaaki.
· kia whai whakaarotia me pēhea te whakauru pai ake i te haumaru ahurea ki ngā kawenga me te whakatairanga i ngā ratonga onāianei mā ngā kaimanaaki.
· kia tūhuratia ngā tikanga tauwhāiti hei whakapai ake i te āheinga me te urungi i ngā ratonga mā ngā kaimanaaki.
Te Hauora me te Oranga
Putanga: He tautika ngā putanga hauora me te oranga i waenga i ngā kaimanaaki me ētahi atu ehara i te kaimanaaki.
Ngā hua me wawe tonu te whakatutuki:
· he whakatairanga i te wātea, te kanorau, te raungāwari me te hirahira o ngā kōwhiringa whakatā mā ngā kaimanaaki, ā, he aha te tikanga o tēnei ki ngā kaimanaaki. 
· he whakarite i tētahi tirohanga ā-motu me te aromatawai i ngā pae onāianei o ngā ratonga whakatā e wātea ana, me ngā kōwhiringa. 
· he whakawhānui i ngā ara ā-hapori hei tautoko pai ake i ngā kaimahi ngaio aroākapa (hei tauira, ngā Rata, ngā Kairuruku Ratonga Aromatawai Matea (NASC)) hei tuku i ngā kaimanaaki ki ngā tautoko me ngā whatunga tika.
Haumaru Ahumoni 
Putanga: Ngā tautoko ahumoni urupare ake, me ngā huarahi mātauranga, whiwhi mahi pai ake hei whakamana i te whakatutukitanga o ngā matea o ngā kaimanaaki me te whakarite mō te anamata.
Ngā hua me wawe tonu te whakatutuki:
· he whakawhanake i tētahi tirohanga nui o ngā āwhina taha pūtea e wātea ana, te aro ki ngā pae o te tautoko me te hōkaitanga me te tātaritanga o ngā āpure me ngā mea hārakiraki. 
· he whakamahere i ngā tūpono huarahi e wātea ana ki ngā kaimanaaki rerekē, ngā whānau me ngā aiga.
· he whakatipu i te māramatanga ki ngā tautoko e whakaratoa ana e ngā kaituku mahi ki ngā kaimanaaki hei whakamōho i ngā tūpono mahinga a te kāwanatanga. 

Pātai hui whiriwhiri:
2. Ki ō whakaro, he hātepe tōtika tuatahi tēnei huinga hua me wawe tonu te whakatutuki, hei whakatutuki i ngā putanga o te Mahere Mahi? Me pēhea tā mātou whakapai ake i ēnei kia whaihua ake mōu? 
3. He aha he mahi mā te kāwanatanga ki ngā hapori, hei whakatinana i te Mahere Mahi i te wā poto, i te wā paetata, i te wā tauroa hoki?

Te whakarite kia whai hua te Mahere Mahi 
Raraunga me ngā Mōhiohio
Kua whakaurua he whakaarotau tūwehe mō te Raraunga me ngā Mōhiohio hei tautoko i te whakatinanatanga me te aroturuki i ngā kokenga o te Mahere Mahi hukihuki.
Putanga: He whakapai ake i te aroturuki me te kohinga raraunga.
Ngā hua me wawe tonu te whakatutuki:
· he whakawhanake i tētahi anga aroturuki me te tuku pūrongo
· he whakawhanake i tētahi rautaki raraunga me ngā taunakitanga kāwanatanga.
Mana urungi me te mana tirotiro
Ka whakawhanakehia ētahi kōwhiringa mō tētahi anga mana urungi hei tirotiro i te kokenga o te Mahere Mahi me te whakatinana i tētahi hurihanga arotake, hei ngā marama e tū mai nei.

Ka uru ki tēnei ētahi taipitopito o:
· te āhua o te whakatinana i te Mahere Mahi
· te whakahaeretanga me te whakatau i ngā whakaarotau anamata mō te Mahere Mahi moroki
· ngā pūtahi i waenga i te Mahere Mahi, ā, mēnā e hāngai ana, me ētahi atu mahi pēnei i te haumaru manaaki.

Pātai hui whiriwhiri:
4. He mea atu anō hei whai whakaarotanga mā ngā tari i te wā e whakatinana ana i ngā mahi onāianei, ki te whakarite kia tutuki i ngā kawenga hua ngā matea o ngā whānau, aiga me ngā kaimanaaki takitahi?
5. Ko te whāinga o te maha o ēnei mahinga, he waihanga i te tūāpapa mō ngā mahinga anamata. He aha ngā mea hei whai whakaaro mā mātou i a mātou e arotake ana, e hanga ana hoki i ngā mahinga anamata?

